
Sa karaniwang proseso ng apela, maaaring 
humiling ang isang nagbabayad ng buwis, ang 
ahensya ng buwis, o ang Office of Tax Appeals 
(Office of Tax Appeals, OTA) ng conference bago 
ang pagdinig. Nag-iiskedyul ng mga conference 
bago ang pagdinig para sa lahat ng oral na pagdinig 
at karaniwang virtual itong ginagawa, bagama’t 
maaaring humiling ng personal na pagharap.

Ang isang conference bago ang pagdinig ay isang 
pulong sa pagitan ng OTA, ng nagbabayad ng 
buwis, at ng ahensya ng buwis upang talakayin 
ang mga isyu, ebidensya, at sinumang saksi na 
iharap sa panahon ng apela. Kung kailangan mo ng 
espesyal na tulong o kailangan ng interpreter para 
sa wika maliban sa English, maaaring pagbigyan 
ng OTA ang mga pangangailangang iyon.

Ang conference bago ang pagdinig ay gagawin ng lead 
na miyembro ng panel at magsisilbi itong oportunidad 
upang tukuyin at magkasundo sa ilang impormasyon 
bago ang pagdinig. Makakatulong itong gawing mas 
maayos ang takbo ng pagdinig. Gagabayan ka ng 
miyembro ng panel sa hindi pormal na proseso bago 
ang pagdinig, ipapaliwanag ang mga pamamaraan 
sa pagdinig, at tutugunan ang anumang tanong 
o alalahanin na posibleng mayroon ka. Bagama’t 
walang gagawing pagpapasya tungkol sa kabuluhan 
ng iyong kaso sa conference na ito, maaaring 
gumawa ng mga pasya tungkol sa mga mosyon sa 
pamamaraan. Maaari ding itanong ng miyembro ng 
panel kung gaano katagal batay sa pagtatantya mo 
bago maipresenta ang iyong kaso at kung dapat bang 
magtakda ng mga limitasyon sa oras.

Mangyaring gawing pamilyar ang iyong sarili sa mga 
dokumento at ebidensyang plano mong gamitin 

sa panahon ng oral na pagdinig at maghandang 
talakayin ang mga ito sa conference. Dahil 
nakabukod ang OTA sa mga ahensya sa pagbubuwis 
ng estado, hindi ito magkakaroon ng access sa 
anumang materyal na ibinigay mo sa o natanggap 
mula sa mga ahensyang iyon maliban kung isinumite 
ang mga materyal na iyon kasama ng iyong apela sa 
OTA. Maaari kang magsumite ng mga karagdagang 
dokumento nang direkta sa OTA at magbigay ng mga 
kopya sa kabilang partido nang napapanahon.

Bukod pa rito, maging handang tumukoy ng 
sinumang saksi maliban sa iyong sarili na 
tetestigo sa oral na pagdinig at magbigay ng 
pangkalahatang paglalarawan sa kanilang 
testimonya. Para sa mga ekspertong saksi, maging 
handang ipakita ang kanilang mga kredensyal at 
ang paksa ng kanilang testimonya.

Idodokumento ng miyembro ng panel ang 
anumang mapagkakasunduan o mahalagang 
usaping lalabas sa panahon ng conference bago 
ang pagdinig sa mga tala, na ibibigay sa lahat 
ng partido. Kung may mga gawaing kailangang 
kumpletuhin bago ang pagdinig, ang miyembro ng 
panel ay maaari ding magbigay ng mga tagubilin o 
kautusan sa conference. Ang mga tala at anumang 
kautusang ito ay ipapadala sa parehong partido, 
sa paraang electronic at/o sa karaniwang koreo sa 
loob ng ilang araw mula noong conference.

HINDI PAGDINIG ANG ISANG CONFERENCE 
BAGO ANG PAGDINIG. Bagama’t magkakaroon 
ka ng oportunidad na makipag-usap sa isang 
miyembro ng panel sa conference, hindi ito isang 
oral na pagdinig. Gagawin ang iyong oral na 
pagdinig sa harap ng isang panel ng mga eksperto 
sa buwis sa petsa na itinakda ng OTA.

